
SİYASƏT

Reinteqrasiya ermənilərin “qapısını döyür”
əvvəli -ci səhifədə

Bundan sonrakı mərhələdə qarşıda 
dayanan əsas məsələlərdən biri Qaraba-
ğın erməni sakinlərinin Azərbaycan cə-
miyyətinə reinteqrasiyasına nail olunma-
sıdır. Bu istiqamətdə atılan hər bir addım, 
necə deyərlər, yüz dəfə ölçülür, bir dəfə 
biçilir. Rəsmi Bakının məqsədi 30 ildir bu 
bölgənin qondarma rejim tərəfindən talan 
edilməsinə son qoymaq, orada yaşayan 
insanlara azadlıq, haqq-ədalət, barış 
və rifah gətirməkdir. lkəmizi olmazın 
məsələlərdə ittiham edən yaxın-uzaq xa-
ricdəki bəzi xəbis niyyətli dairələrin söylə-
diklərinin əksinə olaraq, hər bir Azərbay-
can vətəndaşı kimi, Qarabağda yaşayan 
ermənilərin də həyatı dövlətimiz üçün çox 
qiymətlidir. Məhz buna görə də Qarabağ-
da ölkəmizin Konstitusiya quruluşunun 
bərpa edilməsi məqsədilə həyata keçi-
rilən lokal xarakterli antiterror tədbirləri 
ilə bağlı bölgədə yaşayan erməni sakin-
lərə müraciətdə tədbirlər həyata keçirilən 
zaman hərbi hissələrdən, obyektlərdən, 
hərbi texnikadan, qanunsuz rejimin fəa-
liyyət göstərdiyi bütün inzibati binalardan 
uzaq durmaq çağırışı edilmişdi.

Müraciətdə deyilirdi: “Ermənistanın və 
Qarabağdakı cinayətkar rejimin apardığı 
təbliğat erməni əhalidə belə bir qənaət 
yaradıb ki, Azərbaycan etnik təmizləmə 
siyasəti həyata keçirmək, Qarabağdan 
erməniləri çıxarmaq istəyir. Əgər belə 
bir niyyət olsaydı, Azərbaycan  2020-ci 
ilin noyabr ayında müharibəni dayan-
dırmazdı. Həmin dövrdə heç bir qüvvə 
Azərbaycan Ordusunun Zəfər yürüşünün 
qarşısını almaq gücündə deyildi. Amma 
Azərbaycan dövləti sülh yolunu seçdi, 
Qarabağda yaşayan əhaliyə dostluq əlini 
uzatdı. Çünki Azərbaycan çoxsaylı xalq-
ların bir yerdə mehriban yaşadığı ölkədir. 
Biz əminik ki, insanlar arasında barış və 
birgəyaşayış mümkündür. Sizin də bu 
həqiqəti qəbul etməyiniz və bu ölkənin 
vətəndaşları kimi yeni gözəl həyata qo-
vuşmağınız lazımdır”.

Bəli, bu, həqiqətən də, belədir. Gən-
cəni, Bərdəni, Tərtəri uzaqmənzilli raket-
lərlə atəşə tutan Ermənistan hərbi-siyasi 
rəhbərliyindən fərqli olaraq, Azərbaycan 
müharibəni ləyaqətlə apardı. Beynəlxalq 
humanitar hüququn bütün norma və prin-
siplərinə əməl olundu. Nəticədə Qara-
bağda mülki şəxslər arasında ölüm-itim 
halları minimum oldu. Azərbaycan bu 
məsələdə də bütün dünyaya nümunə 
göstərdi.

***
Müharibədən sonra Azərbaycan üçün 

məsələnin siyasi tənzimlənməsi mər-
hələsi başlanıb. Bu mərhələdə ölkəmiz 
Qarabağda yaşayan, bir vaxtlar Azər-
baycan vətəndaşı olmuş, son 30 ildə isə 
Ermənistanın və qanunsuz rejimin giro-
vuna çevrilmiş erməni sakinlərin ölkənin 
sosial-iqtisadi və ictimai-siyasi həyatına 
reinteqrasiya etməsinə çalışır. Azərbay-
can 30 illik işğal faktı bitdikdən az sonra 
özünün erməni sakinləri ilə təmas qurma-
ğa hazır olduğunu bildirib. Amma biz xa-
ricdən ixrac olunmuş “Ruben Vardanyan” 
layihəsi ilə Qarabağda yeni reallığın ya-
radılmasına, vəziyyətin 1988-ci ilə gətiril-
məsinə, yeni status-kvonun yaradılması-
na cəhdlər edildiyini gördük.

Onu da qeyd edək ki, bu məsələyə 
hələ ötən ilin noyabrın 17-də Avropa İt-
tifaqının Şərq Tərəfdaşlığı üzrə xüsusi 

elçisi Dirk Şuebelin rəhbərlik etdiyi, Aİ-
nin və bir sıra üzv ölkələrin Şərq Tərəf-
daşlığı üzrə məsul şəxslərinin daxil oldu-
ğu nümayəndə heyətini qəbul edərkən 
Prezident İlham Əliyev də münasibət 
bildirmişdi. Dövlətimizin başçısı demişdi: 
“Hesab edirəm, vacib odur ki, Ermənis-
tan, əslində, istədiyini açıq şəkildə elan 
edir. Əgər onlar Qarabağda ermənilərin 
hüquqları və təhlükəsizliyi barədə söhbət 
aparmaq istəyirlərsə, bu alınmayacaq. 
Biz bu haqda Qarabağda yaşayan ermə-
nilərlə danışmağa hazırıq, amma ciblə-
rində rus xalqından oğurladığı milyardlar-
la pula sahib Vardanyan kimi insanlarla 
yox. O, oraya çox aydın gündəliklə gön-

dərilib. Biz Qarabağda yaşayan və ora-
da yaşamaq istəyən insanlarla söhbətə 
hazırıq. Biz buna hazırıq. Yeri gəlmişkən, 
bu proses başlayıb. Əgər elə indicə qeyd 
etdiyim bəzi ölkələrdən, yəni, kənardan 
müdaxilə olmasa və həmin prosesi da-
yandırmaq cəhdləri edilməsə, onda he-
sab edirəm ki, proses daha dinamik gedə 
bilərdi. Lakin bunun Paşinyana və onun 
hökumətinə heç aidiyyəti yoxdur...”

Azərbaycanın tələbi ilə bu ilin fev-
ralında R.Vardanyan separatçı rejimin 
“dövlət naziri” vəzifəsindən qovuldu. Elə 
həmin dövrlərdə Milli Məclisin deputatı 
Ramin Məmmədov Qarabağda yaşayan 
erməni sakinlərlə təmaslar üzrə məsul 
şəxs təyin olundu. Martın 1-də Xocalı-
da – Rusiya sülhməramlı kontingentinin 
bazasında Qarabağın erməni icmasının 
təmsilçiləri ilə ilkin təmaslar yaradıldı. 
Təəssüf ki, təmaslardan sonra erməni 
sakinlərin nümayəndələrinin arzuolun-
maz açıqlamalarının şahidi olduq. Lakin 
bu təmasları davam etdirməkdə qərarlı 
olan Azərbaycan yenə də özünün vətən-
daşlarına barış əli uzatdı. Dövlətimiz 
məsələni sülh yolu ilə həll etməyə, həm 
ermənilər, həm də azərbaycanlılar ara-
sında insan itkisinə yol verilməməsinə 
çox çalışdı. Prezident İlham Əliyev ma-
yın 28-də Laçın şəhərinə qayıdan əhali 
ilə görüş zamanı məsələyə belə münasi-
bət bildirmişdi: “İki il yarım ərzində bütün 
planlarımız ardıcıllıqla, tədricən həyata 
keçdi və biz öz planlarımızın son addım-
lığındayıq, o addım da atılacaq və buna 
mən şübhə etmirəm. Buradan – uzun 
illər istismar etdikləri, qanunsuz məs-
kunlaşdıqları Laçın diyarından onlara bir 
daha deyirəm ki, sizin kitabınız bağlandı. 
“Miatsum” kitabı bağlandı, separatizmin 
kitabı bağlandı. Müstəqillik xülyası sta-

tusun dalınca getdi. Statusu isə biz hələ 
İkinci Qarabağ müharibəsi zamanı gön-
dərmişik lazım olan yerə. Ona görə, ye-
ganə yol qalıb – Azərbaycan qanunlarına 
tabe olmaq, Azərbaycanın loyal normal 
vətəndaşı olmaq, öz dıqnaqarası saxta 
dövlət atributlarını zibil yeşiyinə atmaq, 
“parlament”i buraxmaq. Guya, orada 
“parlament” fəaliyyət göstərir, guya orada 
prezident var, guya nazir var, bunlar ha-
mısı gülməlidir”.

Dövlətimizin başçısı qeyd etmişdi ki, 
biz, sadəcə olaraq, dözüm göstəririk. Hal-
buki, hər kəs yaxşı bilir ki, bu gün o bölgə-
də istənilən əməliyyatı keçirmək üçün hər 
bir imkanımız var: “Ona görə “parlament” 

buraxılmalıdır, özünü “prezident” adlandı-
ran ünsür təslim olmalıdır, bütün “nazir-
lər”, “deputatlar” və digərləri öz vəzifələrini 
artıq kənara qoymalıdırlar. Ancaq o təqdir-
də onlara güzəşt oluna bilər. Ancaq o təq-
dirdə hər hansı bir amnistiyadan söhbət 
gedə bilər. Onu da bildirməliyəm ki, son 
vaxtlar beynəlxalq təşkilatlar faktiki olaraq 
bizim mövqeyimizlə tamamilə razılaşıblar. 
Bunu mən müxtəlif görüşlər əsnasında ar-
tıq görürəm. Yəni, nəyə görə razılaşıblar  
Ona görə ki, biz haqlıyıq və ona görə ki, 
biz mövqeyimizdən kənara bir addım belə 
atmırıq. Ona görə bu gün nə müstəqillik-
dən, nə muxtariyyətdən, nə başqa bir şey-
dən heç kim artıq söhbət açmır. Sadəcə 
olaraq, bizə gələn son mesajlar belədir ki, 
bəs orada dırnaqarası rəhbərliyin aqibəti 
necə olacaq  Onlara amnistiya düşürmü, 
düşmürmü  Mən isə deyirəm ki, buna 
baxmaq lazımdır”.

İndi – son günlərini yaşadığımız sent-
yabr ayında dönüb geriyə boylananda 
Prezident İlham Əliyevin prosesləri bir 
neçə ay öncədən necə uzaqgörənlik-
lə proqnozlaşdıra bildiyinə heyrətlən-
məmək olmur: “Birincisi, biz oraya heyət 
göndərmişdik. Mənim nümayəndəm ge-
dib onlarla birinci görüş keçirib və ondan 
sonra onları dəvət etmişik Bakıya ki, gə-
lin danışaq. Onlar bundan imtina etdilər. 
Bundan sonra ikinci dəfə biz onları dəvət 
etmişik Bakıya. Yəni, Qarabağda yaşa-
yan erməni azlığının nümayəndələrini. 
Ondan da imtina etdilər. Daha üçüncü 
dəvət olmayacaq. Ya özləri boyunları-
nı büküb gələcəklər, ya da ki, indi ha-
disələr başqa cür inkişaf edəcək. Ona 
görə onlara ancaq o halda amnistiya 
düşə bilər ki, özləri könüllü olaraq bütün 
saxta vəzifələrini kənara qoyub Azərbay-
can vətəndaşlığı üçün müraciət etsinlər. 

Ona da biz hələ baxacağıq. Mənim sö-
züm qətidir, bunu hər kəs bilir, həm Azər-
baycanda, həm dünyada, o cümlədən 
Ermənistanda. Nəyi deyiriksə, onu da 
edirik. Bir dənə də olsun sözümüz, necə 
deyərlər, havada qalmayıb, bu söz də ha-
vada qalmayacaq. Əgər mən deyirəmsə 
ki, amnistiyaya baxmaq olar, bu fürsəti 
də qaçırmasınlar. Onlar bir çox fürsətləri 
qaçırıblar, bir çox fürsətləri və hər dəfə, 
necə deyərlər, gərək onların başından 
vuraydıq ki, özlərinə gəlsinlər”.

Bəli, lokal antiterror tədbirlərinin elə 
birinci günü qanunsuz hərbi birləşmələr 
ağ bayraq qaldıraraq təslim oldular. 
Sentyabrın 20-də antiterror tədbirləri da-
yandırıldı. Ertəsi gün erməni sakinlərin 
nümayəndələri görüş üçün Yevlaxa gəl-
dilər. Onların Azərbaycanın mərkəzi ha-
kimiyyətini təmsil edən şəxslərdən xahişi 
nəzərə alındı. Sentyabrın 22-də içərisin-
də müxtəlif ərzaq məhsulları və gigiyenik 
vasitələr olan 20 tonluq 2 yük avtomobili 
və 2 çörək dolu avtomobil Xankəndiyə 
yola salındı. Bir gün sonra bölgəyə 24 
ton benzin və 40 ton dizel yola salındı. 
Prezident İlham Əliyevin tapşırığı ilə Qa-
rabağ bölgəsində sosial, humanitar, iq-
tisadi və infrastruktur məsələlərinin həlli 
məqsədilə baş nazirin müavini Şahin 
Mustafayevin rəhbərliyi altında işçi qrup 
yaradıldı.

Sentyabrın 25-də Xocalı şəhərin-
də Ramin Məmmədovun Qarabağın 
erməni sakinlərinin təmsilçiləri ilə növ-
bəti görüşü keçirildi. Əgər ilk görüşdə 
Azərbaycan Konstitusiyası və qanunları 
əsasında Qarabağın erməni əhalisinin 
reintqrasiyası, infrastrukturunun bərpası 
və fəaliyyətinin təşkil olunması məsələlə-
ri üzrə müzakirələr aparılmışdısa, ikinci 
görüşdə müzakirə olunan məsələlərin 
spektrinin genişliyi diqqəti cəlb edir. Belə 
ki, görüşdə Qarabağ iqtisadi rayonunda 
yaşayan erməniəsilli vətəndaş cəmiyyəti 
təmsilçiləri və ictimai fəalların Bakıya və 
ya Azərbaycanın digər şəhərlərinə səfər-
lərinin təşkil edilməsi təklifi vurğulanıb və 
bu cür təşəbbüslərin vətəndaş cəmiyyəti 
dialoqu platformasının yaradılması, elə-
cə də etimad quruculuğu tədbirlərinin hə-
yata keçirilməsi baxımından əhəmiyyətli 
olduğu qeyd edilib. Həmin gün Xankəndi 
şəhəri yaxınlığında yanacaqdoldurma 
məntəqəsində baş verən partlayış nəti-
cəsində çox sayda ölən və yaralananlar 
olub. Bununla əlaqədar yaralanan şəxs-
lərə yardım məqsədilə ilkin olaraq 200 
nəfərin müalicəsi üçün yanığa qarşı tibbi 
ləvazimatlar, sarğı materialları, əlcəklər, 
dərman preparatları (spreylər, kremlər, 
ağrıkəsicilər, antibiotiklər və s.) daşı-
yan təcili tibbi yardım maşını Ağdam– 
Əsgəran–Xankəndi yolu vasitəsilə yola 
salınıb. Həmçinin Ağdam, Sabirabad 
və Saatlı rayonlarındakı xəstəxanalar 
Xankəndidən xeyli sayda xəstənin qəbu-
lu üçün hazır vəziyyətə gətirilib.

Dünən isə növbəti humanitar yardım 
Xankəndiyə yola salınıb. Dörd yük ma-
şını 40 ton unu, gigiyenik vasitələri, ya-
taq dəstlərini ünvana çatdıracaq. Həm-
çinin, növbəti təcili tibbi yardım maşını 
Xankəndi yaxınlığında yanacaqdoldurma 
məntəqəsində baş vermiş partlayış nəti-
cəsində yaralanan şəxslərə tibbi ləvazi-
matlar aparıb.

Beləliklə, reinteqrasiya artıq qaçılmaz 
prosesə çevrilib və şübhəsiz ki, yaxın 

dövrün ən aktual, bəlkə də ən çox mü-
zakirə olunacaq mövzularından biridir. 
Bu gün Qarabağ ermənilərinin, necə 
deyərlər, qapısını reinteqrasiya “döyür”. 
Prosesin mürəkkəb və davamlı olduğu-
nu hamı dərk edir. Onun müxtəlif inkişaf 
mərhələlərində nəzərdə tutulmayan və 
proqnozlaşdırılması çətin olan amillər 
meydana çıxa bilər. Ancaq bütün ehtimal-
lara rəğmən reinteqrasiya prosesində ən 
vacib və ən prinsipial məsələ siyasi ira-
dənin mövcudluğudur. Dövlət başçımız 
həmin siyasi iradəni sentyabrın  20-də 
xalqa müraciətində həm Azərbaycan, 
həm də beynəlxalq ictimaiyyətə növbəti 
dəfə aşkar şəkildə nümayiş etdirdi. Prezi-
dent İlham Əliyevin “Bunu mən demişəm 
və bir daha demək istəyirəm, Qarabağın 
erməni əhalisi bizim vətəndaşlarımızdır” 
sözləri Qarabağ ermənilərinin reinteq-
rasiyası ilə bağlı Azərbaycan dövlətinin 
prinsipial mövqeyinin təsbitidir.

Hazırkı mərhələdə erməni sa-
kinlərin nümayəndələrinin rein-
teqrasiya prosesini dəstəklədikləri 
görünür. Bunun özü pozitiv haldır. 
Ancaq prosesin siyasi, iqtisadi, təh-
lükəsizlik və sair kimi aspektləri var 
ki, onların dəyərləndirilməsi vacibdir. 
Azərbaycanın mərkəzi hakimiyyəti 
də bu riskləri dəyərləndirərək addım-
lar atır. Erməni sakinlər isə qismən 
kənar təsirlərin altındadırlar. Amma 
proseslərin inkişaf etməsi erməni 
sakinlərin Azərbaycan cəmiyyətinə 
reinteqrasiyası üçün vacib zəmin for-
malaşdırır. Bölgədə gələcəkdə sepa-
ratizmin qarşısının alınması üçün də 
reinteqrasiya şərtdir. Ərazilərimizdə 
separatizmin inkişafı bizim gözümüz 
önündə oldu. Biz reinteqrasiya pro-
sesindən danışarkən siyasi, iqtisadi, 
təhlükəsizlik kimi məsələrədən danı-
şırıq, amma burada bir vacib məqam 
da tarixi dərslərdən nəticə çıxarmaq-
dır. Bu nəticənin çıxarılması gələcək 
risklərin qarşısının alınmasında mü-
hüm rol oynayacaq.

Bütövlükdə, reinteqrasiya prose-
sinin dünyanın müxtəlif yerlərində 
fərqli modelləri var. Hansı modelin 
seçilməsindən asılı olmayaraq, ind-
ki halda regionun özünün, əhalinin 
spesifik xüsusiyyətləri, mental dü-
şüncələri və yenə də tarixi dərslər 
əlavə olunmaqla reinteqrasiya pro-
sesi uğurla tətbiq oluna bilər.

Ekspert rəyi

Sentyabrın 25-də  İğdır–Naxçıvan qaz kəmərinin təməlinin qoyulması 
mərasimindən sonra Azərbaycan–Türkiyə əməkdaşlığına önəmli təsir göstərən 
bir sıra sənədlər–Qars–Naxçıvan dəmir yolu layihəsinə dair Niyyət Protokolu,  
qardaş ölkənin Kahramanmaraş vilayətində yaşayış binaları, ibtidai məktəb, 
uşaq bağçası və mədəniyyət mərkəzinin tikilməsi haqqında Əməkdaşlıq Sazişi 
və hər iki respublikada bərpaolunan enerji mənbələrindən istehsal olunan 
elektrik enerjisinin ötürülməsi ilə əlaqədar Anlaşma Memorandumu imzalanıb.

Həmin gün Prezident İlham Əliyev 
mətbuata bəyanatında imzalanan sənəd-
lərin Türkiyə–Azərbaycan əlaqələrinin in-
kişafına mühüm xidmət göstərəcəyini vur-
ğulayıb. Dövlətimizin başçısı daha sonra 
İğdır–Naxçıvan qaz kəmərinin çəkilişinin 
qardaşlıq münasibətlərimizin tarixində 
önəmli hadisəyə çevrildiyini, iki dövlə-
tin sıx əlaqələrinə yeni təkan verəcəyini, 
Naxçıvanın enerji təhlükəsizliyini daha 
böyük ölçüdə gerçəkləşdirəcəyini bildirib. 

Prezident İlham Əliyev bəyanatında 
diqqətə çatdırdığı kimi, müstəqilliyimizin 
ilk illərində Ermənistanın Azərbaycana 
qarşı işğalçılıq siyasətinin tərkib hissəsin-
də Naxçıvana qarşı da ərazi iddiası vardı 
və ulu öndər Heydər Əliyevin rəhbərli-
yi ilə bunun qarşısı alındı. Ancaq həmin 
dövrdə muxtar respublikanın enerji təmi-
natı ölkəmizin əsas hissəsindən olduğu 
üçün işğalçı tərəfindən bütün elektrik və 
qaz xətləri kəsilmişdi və qədim diyarımız 
demək olar ki, işıqsız və “mavi yanacaq”-
sız qalmışdı. Yaranan acınacaqlı vəziyyət 
isə  2005-ci ildə İran İslam Respublikası 
ilə imzalanan anlaşma əsasında müba-
dilə yolu ilə İrandan Naxçıvana qazın ve-
rilməsi ilə aradan qaldırıldı. 

İğdır–Naxçıvan qaz kəmərinin təmə-
linin qoyulması isə muxtar respublikaya 
ikinci qaz xəttinin daxil olmasını şərtləndi-
rir. Başqa sözlə, 2020-ci il dekabrın 15-də 
Ankarada Azərbaycan və Türkiyə arasın-
da İğdır–Naxçıvan qaz boru kəmərinin ti-
kintisinə dair anlaşma memorandumunun 
imzalanması muxtar respublikanın qaz 
təchizatının şaxələndirilməsinə imkan 
verməklə onun bir mənbədən asılılığını 
aradan qaldırması məqsədi daşıyıb. Pre-
zident İlham Əliyevin 2022-ci il 10 fevral 
tarixli sərəncamına əsasən isə İğdır–Nax-
çıvan qaz boru kəmərinin tikintisi üçün 
dövlət büdcəsindən vəsait ayrılıb. Layihə 
bu il iyunun 5-də qəbul edilən “Naxçıvan 
Muxtar Respublikasının sosial-iqtisadi 
inkişafına dair 2023–2027-ci illər üçün 

Dövlət Proqramı”nın prioritet layihələri sı-
rasında yer alıb.

Boru kəmərinin İğdırdan Sədərək ra-
yonuna qədər uzunluğu 97,5 kilometr təş-
kil edir. Kəmərin Azərbaycan hissəsinin 
uzunluğu 17,5 kilometr, Türkiyə hissəsinin 
uzunluğu isə 80 kilometrdir. Boru kəməri 
gündə 2 milyon kubmetr, ildə isə 730 mil-
yon kubmetr qaz ötürmək qabiliyyətinə 
malikdir ki, bununla da Naxçıvanın qaza 
tələbatı tamamilə ödəniləcəyi gözlənilir. 
Eyni zamanda, gələcəkdə boru kəmərinin 
ötürücülük qabiliyyətini iki dəfədən çox ar-
tırmaq mümkündür.

Beləliklə, bu kəmər Naxçıvanın qaz-
la təchizatında ciddi rol oynayacaq, 
həmçinin muxtar respublika üçün “mavi 
yanacaq”la əlaqədar alternativ yarana-
caq. Naxçıvanın qazla təchizatı Türkiyə 
üzərindən təmin olunduqdan sonra, təbii 
ki, burada iqtisadi baxımdan da ciddi di-
videndlər olacaq. Xüsusilə, qazın Bakı–
Tbilisi–Ərzurum və Cənubi Qafqaz Boru 
kəmərləri vasitəsilə Türkiyəyə və qardaş 
ölkə üzərindən dövr edərək Naxçıvana 

verilməsi bu baxımdan müstəsna əhəmiy-
yət daşıyacaq.   

Naxçıvanda enerji təminatının yax-
şılaşdırılması istiqamətində həyata ke-
çirilən layihələr isə davamlılığı ilə diqqət 
çəkir. Belə ki, bir neçə gündən sonra   
muxtar respublikada Türkiyə–Azərbaycan 

 Enerji Forumunun keçiriləcəyi nəzərdə 
tutulur. 

Bildirildiyinə görə, həmin forumda da 
Naxçıvanın zəngin bərpaolunan ener-
ji potensialının hərəkətə gətirilməsi ilə 
əlaqədar müzakirələr aparılacaq, mux-
tar respublikanın “yaşıl enerji” zonasına 
çevrilməsi istiqamətində reallaşdırılacaq 
layihələrin əhəmiyyətindən danışılacaq. 
Yeri gəlmişkən, hesablamalara görə, 
yaxın gələcəkdə Naxçıvandan Türkiyəyə 
ən azı min meqavat həcmində yaşıl enerji 
ixracı da mümkün olacaq.

Türkiyə–Azərbaycan əlaqələrinin in-
kişafından danışarkən, iki qardaş ölkənin 
əməkdaşlığına önəmli təsir göstərəcək 
sentyabrın 25-də imzalanan Qars–Nax-
çıvan dəmir yolu layihəsinə dair Niyyət 
Protokolunun əhəmiyyətinə də diqqət ye-
tirək. Həmin sənədin imzalanmasını tarixi 
hadisə kimi dəyərləndirən dövlətimizin 
başçısı mətbuata bəyanatında bu layihə-
nin də uğurla həyata keçiriləcəyinə və 
beləliklə, Orta Dəhlizin bir qolu kimi həm 
Azərbaycana, həm Türkiyəyə, həm də di-
gər ölkələrə uğurla xidmət göstərəcəyinə 

əminliyini ifadə edib. 
Xatırladaq ki, Transxəzər Beynəlxalq 

Nəqliyyat Marşrutu (Orta Dəhliz) 2014-cü 
ilin fevral ayında Azərbaycan, Qazaxıstan 
və Gürcüstanın müvafiq strukturlarının iş-
tirakı ilə yaradılıb. Sonradan layihəyə k-
rayna, Rumıniya və Polşa qoşulub. Hazır-
da marşrut Çin–Qazaxıstan sərhədindən 
başlayır və Qazaxıstan, Xəzər dənizi, 
Azərbaycan və Gürcüstan ərazisindən 

keçərək Avropaya qədər uzanır. Bütün 
marşrut boyunca vahid tarif yaradılıb, “va-
hid pəncərə” prinsipi tətbiq olunur.

Avropa İttifaqı Orta Dəhlizi Trans–Av-
ropa Nəqliyyat Şəbəkəsi ilə inteqrasiya 
baxımından ən perspektivli adlandırır. 
İlkin qiymətləndirmələrə görə, perspektiv-
də fasiləsiz tədarükü təmin etməsi üçün 
marşrutun inkişafına 18,5 milyard avro 
tələb olunacaq. Yatırımların əhəmiyyətli 
hissəsini Avropa İttifaqı öz üzərinə gö-
türməyə hazırdır. İnvestisiyalar, o cümlə-
dən dəmir yolu və avtomobil dəhlizlərinin 
bərpası və yenidən qurulması, limanların 
ötürücülük qabiliyyətinin artırılması və 
sərhədlərdə infrastrukturun inkişafı üçün 
lazımdır.

Qeyd edək ki, hazırda iki qardaş ölkə 
rəhbərliyinin hazırda diqqət mərkəzində 
saxladığı məsələrdən biri də Bakı–Tbili-
si–Qars dəmir yolunun potensialının ge-
nişləndirilməsi ilə bağlıdır. Yaxın aylarda 
bu yolun imkanlarının 1 milyon tondan 
5 milyon tona qədər artırılması nəzərdə 

tutulur. Bu gün respublikamızı Naxçıvan 
və Türkiyə ilə birləşdirən dəmir yolunun 
inşası da sürətlə icra olunur. Azərbaycan 
ərazisində işlərin gələn ilin sonunda başa 
çatdırılacağı planlaşdırılır. 

Xatırladaq ki, Bakı-Tbilisi-Qars dəmir 
yolu 2017-ci il oktyabrın 30-da açılıb. Də-
mir yolu xətti Asiya və Avropanın dəmir yol 
şəbəkələrinin birləşdirilməsini təmin edir. 
Bu, təkcə 3 ölkə arasında deyil, həm də 

Asiya ilə Avropa arasında ən qısa yoldur. 
BTQ yüklərin daşınmasına sərf edilən 
vaxtı 2 dəfədən çox qısaltmağa imkan 
verir, Mərkəzi Asiya ölkələrinin – Türkmə-
nistan, Qazaxıstan, zbəkistan, Qırğızıs-
tan, Tacikistan və Əfqanıstanın Avropa və 
dünya bazarlarına çıxışını asanlaşdırır.

mumi uzunluğu 846 kilometr olan 
xəttin 504 kilometrlik hissəsi Azərbaycan, 
263 kilometrlik hissəsi Gürcüstan, 79 ki-
lometrlik hissəsi isə Türkiyə ərazisindədir.

Azərbaycan qardaş ölkə ilə bütün 
sahələrdə olduğu kimi, ticarət dövriyyəmi-
zin artırılması istiqamətində də indiyədək 
önəmli layihələr reallaşdırıb. Məhz bunun 
nəticəsidir ki, ticarət dövriyyəmiz keçən il 
6 milyard dollardan çox olub. Cari ilin 7 
ayında isə həmin göstərici daha 40 faiz 
artıb. Preferensial ticarət anlaşmasının 
imzalanması isə siyahıda olan məhsulla-
rın sayının artmasını şərtləndirib.  

Va i  BAYRAM V 
XQ

Qardaşlıq zirvəsində 
yeni əməkdaşlıq

Naxçıvanda imzalanan sənədlər 
növbəti birgə hədəflərə start verdi


